
Yini I-PanSALB?
IBhodi Yetilwimi Tonkhe TaseNingizimu Afrika (i-PanSALB)

ngumtimba wembuso lotimele, longaphasi
kweMtsetfosisekelo kanye nemtsetfo lokusungulwe ngawo
leBhodi nga-1995. Yonkhe leminye imitimba yembuso
igunyatwe kwekutsi isebentisane ne-PanSALB futsi hhayi
kutsi ingenelele ekufezeni kweligunya letfu.

IBhodi yekucala yahlanganiswa nga-1997.

Yini Lesiyentako?

I-PanSALB ilawula bulwiminyenti eNingizimu Afrika
ngekwenta loku lokulandzelako:

* Senta tincomo macondzana nanobe nguwuphi
umtsetfo, umkhuba nobe inchubomgomo
lesebenta ngetindzaba telulwimi kunobe
nguliphi lizinga lahulumende.

* Senta tincomo kumitimba yembuso kutotonkhe
tigaba tahulumende tekutfola tindlela lekuhloswe
ngato kuphakamisa bulwiminyenti.

» Siphakamisa kakhulu kwatiswa kwebulwiminyenti
njengemtfombolusito wavelonkhe.

» Siphakamisa kakhulu kutfutfukiswa kwetilwimi
lebetinganakwa ngaphambilini.

» Sisungula tifundvo kanye nekuphenya futsi sakhe
timo tekutfutfukisa nekusetjentiswa kwato tonkhe
tilwimi letisemtsetfweni eNingizimu Afrika, tilwimi
tesi-Khoi, si-Nama nesi-San kanye neLulwini
Lwetimphawu IwaseNingizimu Afrika

» Siphakamisa siphindze sicinisekise kuhlonishwa
kwato tonkhe letinye tilwimi letisetjentiswa kakhulu
yimiphakatsi eNingizimu Afrika.

» Seluleka ekuhlelembiseni kuhlelwa kwelulwimi
eNingizimu Afrika futsi selekela
nasekusebentisaneni nema-ejensi ekuhlela
lulwimi ngaphandle kweNingizimu Afrika

» Sisungula emakomiti etilwimi esifundza kanyene
mitimba yetilwimi yavelonkhe kuteweluleka
nganobe nguyiphi indzaba yelulwimi letsintsa
sifundza nobe lulwimi lolutsite.

» Sisungula emagumbi ekubhalwa kwetichaz
amagama avelonkhe kutsi asebente
njengetinkapani teSigaba 21 futsi sitinika timali
tekutsi akhone kwenta imisebenti yawo.

Silwela kwenta imisebenti yetfu ngaphandle kwekwesa-
ba, kukhetsa nobe kubandlulula.

Kwentiwa Yini Kutsi Sibe Khona?

Ngekubuka sikhatsi setfu lesindlulile kanye naletilwimi
kanye nemasiko Esiveni Lesehlukahlukene setfu, umtsetfo

wakhe i-PanSALB kwekutsi ivikele emalungelo etilwimi
ebantfu iphindze futsi ikhutsate intfutfuko yavelonkhe.

Sicaphela kusetjentiswa kakhulu kwelulwimi lunye
ngekwakha timo tekutfutfukisa kanye nekusetjentiswa
kwato tonkhe tilwimi letisemtsetfweni.

Silwela kutsi bonkhe bantfu baseNingizimu Afrika
bakhone kwenta tivumelwano ngelulwimi labalufunako, futsi
sikhutsata kusetjentiswa kwelulwimi lolumunywe
ebeleni, ikakhulukati emfundvweni lephasi.

Siphocelela kuhlonishwa futsi sigcugcutela kusetjentiswa
kwaletinye, tilwimi letingesito tendzabuko eveni.

Sigcugcutela kusetjentiswa ngemphumelelo
kwemitfombolusito  yetilwimi  yaseveni kusita kutsi
bantfu baseNingizimu Afrika bakhululeke kuto tonkhe
tinhlobo  tekubandlululwa ngelulwimi,  kusetjentiswa
kwelulwimi lunye nekwehlukaniswa.

Sisebentela kusita wonkhe umuntfu waseNingizimu Afrika
kusebentisa lulwimi lolufanele kute bakhone kuphila.

Umbono, Umgomo Nemagugu Etfu

Umbono We-PanSALB

“Sive lesisebenta ngetilwimi tatso tendzabuko/ tekutalwa
ngalesikhatsi sigcugcutela bulwiminyenti”

Umgomo We-PanSALB

“Kuniketa  imikhicito  netinsita  tetilwimi letiholela
ekusebentiseni ngekulingana tonkhe tilwimi
taseNingizimu Afrika kufaka ekhatsi tilwimi tesi-Khoi,
si-Nama nesi-San kanye nelLulwimi Lwetimphawu, futsi
kugcizelelwa kakhulu etilwimini letibetinganakwa
ngaphambilini.

Kutawuphunyelelwa kwenta loku ngekutfutfukisa,
kulondvolota, kwenyusa, kuvikela emalungelo elulwimi,
kanye nekuphocelela kuhlonishwa kwelulwimi.”

Emagugug E-PanSALB

Kutsintsana kwe-PanSALB nabo bonkhe badlalindzima
bayo kubaholwa ngulamagugu ayo. Lamagugu
lakhetsiwe acondzaniswe neligunya ngekusita basebenti
kwekutsi batsandze ligunya, bahloniphe labanye kanye
netilwimi, batiphendvulele, babgafihli lutfo, futsi
batibophelele uma benta ligunya La-PanSALB. Emagugu
achazwa ngaphasi:

. Kuhlonipha

. Kutiphendvulela

. Bucotfo

. Kungafihli lutfo

. Kutibophelela

. Kuba nenshisakalo



